
-AUTORITETI | KONKURRENCES-
KOMISIONI | KONKURRENCES

VENDIM
nr. 362 , daté 14.05.2015

Pér
mbylljen e procedurés sé hetimit paraprak né tregun e prodhimit dhe shitjes me
shumice té vezéve

Komisioni i Konkurrencés, me pjesémarrjen e:

= Lindita  MILO (LATI) Kryetar

= Servete GRUDA Zv/Kryetar
= Kogo BROKA Anétar

= |va ZAIMI Anétar

= Eduard YPI Anétar

Né mbledhjen e tij té datés 14.05.2015, me pjesmarrjen e Znj. Servete Gruda, Znj. Iva Zajmi,
Z. Kogo Broka, Z. Eduard Ypi, trajtoi ¢éshtjen me:

Objekt: Shqgyrtimin e raportit “Mbi hetimin paraprak né tregun e prodhimit dhe
shitjes me shumiceé té vezéve”.

Baza ligjore: Ligji nr. 9121, daté 28.7.2003 “Pér mbrojtjen e konkurrencés”, neni 24,
shkronja d, dhe neni 26.
Ligji nr. 8485, daté 11. 11. 1999 “Kodi i procedurave administrative”.

Komisioni i Konkurrencés pas shqyrtimit té raportit “Mbi hetimin paraprak né tregun e
prodhimit dhe shitjes me shumicé té vezéve” dhe relacionit pérkatés té Sekretarit té
Pérgjithshém té Autoritetit t¢ Konkurrencés,

VEREN SE:
I. PROCEDURA

1. Bazuar né konkluzionet e monitorimit té tregut té prodhimit dhe shitjes me shumicé té
vezéve, Komisioni i Konkurrencés, né zbatim té nenit 3, pika 4, nenit 4, nenit 24, si dhe
nenit 42 té Ligjit nr. 9121, daté 28.07.2003 “Pér mbrojtjen e konkurrencés”, (té
ndryshuar), me propozim té Sekretariatit, me VKK nr. 344, daté 02.02.2015 “Pér hapjen e
hetimit paraprak né tregun e prodhimit dhe shitjes me shumicé té vezéve”, miratoi hapjen
e hetimit paraprak né tregun e prodhimit dhe shitjes me shumicé té vezéve, pér té paré
nése ka, ose jo, shenja té kufizimit té konkurrencés, pér periudhén e hetimit nga 01 Janar
— 31 Dhjetor 2014.



2. Pér mbledhjen e fakteve dhe té dhénave té nevojshme né lidhje me hetimin, bazuar né
nenet 33 dhe 34 té Ligjit nr. 9121, daté 28.07.2003 “Pé&r mbrojtjen e konkurrencés”, grupi
i punés ka kérkuar té dhéna dhe informacion nga ndérmarrjet qé operojné né tregun
pérkatés, si dhe ka zhvilluar takime me pérfagésues té Ministrisé sé Bujqgésisé, Zhvillimit
Rural dhe Administrimit té Ujrave (MBZHRAU) dhe Autoritetit Kombétar té€ Ushgimit.

3. NE& bazé té nenit 36 té Ligjit nr. 9121, dt 28.07.2003 “Pér mbrojtjen e konkurrencés” dhe
Autorizimit té Komisionit t¢ Konkurrencés nr. 8/1, daté 02.02.2015 “Autorizim
Inspektorésh”, Grupi i Inspektimit gjaté periudhés sé hetimit procedoi me kryerjen e
inspektimeve prané ndérmarrjeve gé ushtrojné veprimtariné e tyre né tregun e prodhimit
dhe shitjes me shumicé té vezéve. Qéllimi i inspektimeve ishte grumbullimi i provave dhe
té dhénave té nevojshme né funksion té hetimit paraprak né tregun pérkatés.

I1. NDERMARRJET NEN HETIM

4.

Referuar Vendimit t¢ Komisionit t¢ Konkurrencés nr. 344, daté 02.02.2015 “Pér
hapjen e hetimit paraprak né tregun e prodhimit dhe shitjes me shumicé té vezéve”,
ndérmarrjet nén hetim té cilat operojné né tregun e prodhimit dhe shitjes me shumicé
té vezéve jané:

Ndérmarrja “REA’S” sh.p.k, me NIPT K21501503T, me seli né: Xhafzotaj, Durrés.
Ndérmarrja “A.1.B.A. KOMPANI” SH.A, me NIPT J61818528J, me seli né: Shkozet,
Durrés, Lagja 14, Rr. Tirana.

Ndérmarrja “OVVITAL” sh.p.k, me NIPT K02023501G, me seli né: Durrés, Fshati
Kulle, Sukth.

Ndérmarrja “PULARI KORCA” sh.p.k, me NIPT K74118005U, me seli né: Korgé,
Rruga: Korgé - Drenove, KM I.

Ndérmarrja “VEZA E MENGJESIT” sh.p.k me NIPT K02701023J, me seli né: Berat
- Otllak, né Rrugén Nacionale.

Ndérmarrja “BEATA” sh.p.k, me NIPT L41617003G, me seli né: Shkodér-Koplik,
Lagjja “Bregu i Ligenit”, Rruga: “Pérroi i Thate”.

Ndérmarrja “ALBA-Company” sh.p.k , me NIPT K57524701H, me seli né: Shkodér,
Kastrat BAJZE, Rruga Nacionale Shkodér-Hani Hotit, km 25, zona kadastrale 1010,
nr. pasurie 850/2, Alijaj, Bajze, Koplik Malési e Madhe.

Ndérmarrja “ATLIU-FARM” sh.p.k, me NIPT L26318702V, me seli né: Tomin,
Pilafe, Kuben, Dibér.

Ndérmarrja “OVOFARM?” sh.p.k, me NIPT L42423016R, me seli né: Tirané-Kashar-
YZBERISH, Ndértesé njékatéshe tek ish Pularia Yzberisht.

Ndérmarrja “ALBZOQO” sh.p.k, me NIPT L31715502U, me seli né: Durrés, Lagjja 14,
Shkozet.

Ndérmarrja “HAJG” sh.p.k, me NIPT K01501501B, me seli né: Durrés, Komuna
Xhafzotaj, Fshati Salmone.

Ndérmarrja “A — K — KANINA” sh.p.k, me NIPT L06509202T, me seli né: Vloré,
Qendér - Vloré, Kaning, Godiné private, Fushé Kaniné.



I1l. TREGU PERKATES

Treg pérkatés té produktit do té konsiderohen tregu i prodhimit dhe shitjes me shumicé té
vezéve té prodhuara né pularité né vend. Treg Gjeografik do té konsiderohet Territori i
Republikés sé Shqipérisé.

IV. VLERESIMI | KUFIZIMEVE TE MUNDSHME NE TREG

IV.1. Inspektimet pér ekzistencén e mundshme té njé marrveshje té ndaluar

5.

Pér te vlerésuar sjelljen e ndérmarrjeve ne tregun e prodhimit dhe shitjes me shumicé té
vezéve jané realizuar inspektimeve té befasishme té tipit “Dawn Raids” né ndérmarrjet
kryesore qé operojné né kété treg.

Duke gené se gjaté inspektimeve nuk u gjetén evidenca direke mes konkurrenteve, jané
kryer analizat ekonomike me gellim evidentimin e ndonjé sjelljeje t¢ mundshme té
bashkérenduar mes konkurrenteve pér fiksimin direkt apo indirekt t& ¢mimit té shitjes sé
produktit.

IV.2. Analiza e strukturés sé tregut pérkatés né kéndvéshtrimin e konkurrencés

7.

10.

11.

Tregu i prodhimit dhe shitjes me shumicé té vezéve pérbéhet nga rreth 20 ndérmarrje
prodhuese té produktit vezé té cilét jané té vendosur né zona té ndryshme gjeografike té
territorit té Republikés sé Shqipériseé.

Kosto mé e madhe me té cilén pérballen prodhuesit e vezéve éshté ushgimi i zogjve. Kjo
pérfagéson rreth 60% té kostos sé prodhimit né kushte normale.

* Produkti nuk mund t’i pérgjigjet lévizjeve né oferté pér shkak té ndryshimeve té
¢mimit, pasi produkti karakterizohet nga njé cikél prodhimi gé zgjat rreth 4-5
muaj.

* Produkti éshté delikat me njé gjatési té limituar pér té marré vlerat ushqyese, pra
jetégjatésia optimale e produktit éshté rreth 21 dité.

o Pérfitimet nga prodhimi jané shumé té ndjeshme ndaj luhatjeve té€ ¢cmimit té
ushgimit, pasi z& rreth 60% té kostos sé prodhimit né kushte normale.

Ndérmarrjet e prodhimit dhe shitjes me shumice té vezéve jané té lokalizuara né qytetet
Durrés, ku éshté dhe pjesa mé e madhe e tyre, né Shkodér, né Berat, Korcé, Dibér dhe
Vloré. Nga verifikimi i faturave té shitjes si dhe nga sa u konstatua dhe u pohua gjaté
inspektimeve né ndérmarrje, ndérmarrjet konkurrojné midis tyre né gjithé zonén
gjeografike.

Né fillim té vitit, gjaté muajve janar — maj 2014, pularia mé e madhe né vend (Floryhen)
shpalli falimentimin duke krijuar njé mungesé té konsiderueshme té produktit né treg.
Gjithashtu po né kété periudhé kishte pushuar sé prodhuari edhe njé prej ndérmarrjeve me
fuqi té konsiderueshme né treg Elvisi Shpk ( e cila ndryshoi aksionere dhe u fut né treg né
muajin korrik 2014 si ndérmarrja Beata Shpk).

Pér kété arsye, gjaté muajve gershor — dhjetor 2014, né tregun e prodhimit té vezéve nga
pularité vendase u konstatua njé mungesé e ndjeshme né sasiné e prodhuar. Kjo mungesé
u reflektua né treg né ményré té menjehershme, pasi produkti vezé éshté specifik dhe nuk
I pérgjigjet dot kerkesés sé tregut ne afatshkurtér . Kjo pasi ndérmarrjet prodhuese nuk

12.

13.

14.

15.

16.

17.

kishin parashikuar njé mungesé té tillé né prodhim. Gjaté késaj periudhe té dyja
ndérmarrrjet rezultojné té kené aplikuar ¢gmime té shitjes sé produktit brenda vendit me
vleré mé té vogeél ose té barabarté me ¢mimin e eksportit.

Referuar indeksit té pérgendrimit HHI, rezulton se ky treg ka njé pérgéndrim té larté,
megjithaté treguesit né lidhje me peshén e tre dhe katér (CR3 ;CR4) ndérmarrjeve
prodhuese mé té médha né treg shénojné njé vleré mesatare pér vitin 2014 ku tregohet se
pesha e tre ose katér ndérmarrjeve té médha éshté rreth 65% té tregut. Megjithaté ky treg
pérbéhet nga njé numér i madh ndérmarrjesh, por me peshé té vogél né treg.

Analiza e sjelljes se ndérmarrjeve né lidhje me ¢mimin e shitjes me shumicé ka pér géllim
té vlerésojé nése ndérmarrjet vendosin direkt apo indirekt gmimet e shitjes me shumicé
gjaté periudhés objekt hetimi Janar —Dhjetor 2014. Né vlerésimin e trendit té ndryshimit
té cmimit mesatar té shitjes me shumicé éshté marré né konsideraté krahasimi i ¢gmimit
mesatar mujor té shitjes me shumicé té vezéve @é ka rezultuar nga pérpunimi i té
dhénave té sjella nga ndérmarrjet.

Nga analizimi i ¢mimeve mesatare mujore té aplikuara nga ndérmarrjet pér sejcilén
kategori produkti vérehet se kéto ndérmarrje aplikojné ¢mime té ndryshme nga njéra
tjetra dhe ritmi i ndryshimit té tyre éshté i ndryshém, duke mos vérejtur shenja té caktimit
té cmimeve apo koordinimit té tyre né ritmin e rritjes apo té zbritjes

Gjithashtu nga analizimi i ¢mimeve mesatare ditore t€ ndérmarrjeve mé t€ médha pér
periudhén Néntor — Dhjetor 2014, vérehet se ritmet e rritjes dhe ndryshimit té gmimit nuk
kané trende té njéjta. Gjithashtu dhe ¢mimi i aplikuar nga ndérmarrjet pér té njéjtén
kategori produkti éshté i ndyshém pér periudha té njéjta.

Nga kjo analizé konkludohet se nuk ka asnjé sjellje té koordinuar té ndérmarrjeve né
lidhje me caktimin e ¢mimit. Rritja e ¢mimit té produktit vezé ka ardhur si pasojé e
mungesés sé kétij produkti, si pasojé e daljes nga tregu e njé prej ndérmarrjeve mé té
médha dhe mé me peshé né treg sikurse ishte Floryhen ( pasi kjo ndérmarrje deri né
muajin Qershor ishte aktive né treg duke pérfunduar té gjithé ciklimin e zogjve té
mbetur). Gjithashtu nga ana tjetér po né kété periudhé kishte pushuar sé prodhuari edhe
Elvisi Shpk (e cila ndryshoi aksionere), si njé prej ndérmarrjeve me ndikim té
konsiderueshme né treg. Késaj mungese té mallit iu shtua dhe vonesa e importit té zogjve,
gjé qé u evidentua dhe gjaté takimit me AKU, nga pohimet e késaj té fundit, duke shtyré
né kohé ciklimin e zogjve, dhe duke Krijuar automatikisht njé vonesé né daljen e produktit
pérfundimtar.

Si konkluzion, nga inspektimet nuk rezultuan shenja té bashké&punimit mes ndérmarrjeve
nén hetim si dhe nga analiza e sjelljes sé ndérmarrjeve dhe analizat ekonmike té ¢gmimeve
dhe ofertés nuk rezulton kufizim i mundshém i konkurrencés sipas parashikimeve té nenit
4 té Ligjit nr. 9121, daté 28.07.2003 “Pér mbrojtjen e konkurrencés”.

PER KETO ARSYE:

Komisioni i Konkurrencés, né mbéshtetje té nenit 24, shkronja d) té Ligjit nr. 9121, daté
28.07.2003 “Pér mbrojtjen e konkurrencés”,



VENDOSI:

I Mbylljen e procedurés sé hetimit paraprak né tregun e prodhimit dhe shitjes me
shumicé té vezéve, pasi né pérfundim té késaj procedure hetimore nuk u konstatuan
shenja té kufizimit t& konkurrencés né kété treg, pér periudhén nén hetim.

Il. Ngarkohet Sekretari i Pérgjithshém pér komunikimin e kétij vendimi ndérmarrjeve
nén hetim.

Ky vendim hyn né fugi menjéheré.

KOMISIONI | KONKURRENCES

Servete Gruda Koco Broka Iva Zajmi Eduard YPI
) ) ) )
Zv.Kryetar Anétar Anétar Anétar

Lindita MILO (LATI)

